
Penyatuan Tanah 

(KTN 1994, Bah. 9, Bab 3, Sek. 146 -150) 

 

Definisi 

 

� Penyatuan tanah bermakna bahawa dua lot 

tanah milik berdampingan atau yang dipegang 

oleh seorang tuan punya di bawah hakmilik-

hakmilik berasingan adalah digabungkan menjadi 

satu dan dipegang olehnya menjadi satu 

hakmilik. 

 

� Lot- lot tidak boleh disatukan jika tidak terletak di 

dalam bandr, pekan atau mukim yang sama atau 

jika terletak di dalam satu bandar atau pekan 

yang sama, lot-lot itu tidak boleh disatukan jika 

sekiranya sebahagian darinya dipegang di bawah 

hakmililk Pejabat Pendaftar dan sebahagian lagi 

dipegang di bawah hakmililk Pejabat Tanah. 

� Mana-mana dua lot atau lebih dianggap 

berdampingan jika tiap-tiap satunya berkongsi 

sekurang-kurangnya satu sempadan yang sama 

dengan yang lainnya.  

 

Kuasa Melulus 

 

i) Pentadbir Tanah jika lot-lot yang hendak 

digabungkan adalah dipegang di bawah 

hakmilik Pejabat Tanah dan keluasan yang 

disatukan tidak melebihi 10 ekar. 

 

ii) Pengarah Tanah Dan Galian Negeri (PTG) 

untuk kes-kes selain dari di atas: 

� Jika hakmilik yang dipegang di bawah 

Pejabat Tanah tetapi keluasan selepas 

penyatuan tanah yang melebihi 10 ekar. 

 

� Jika lot-lot yang hendak disatu 

sebahagiannya dipegang di bawah Pejaabt 

Pendaftar dan sebahagiannya  di bawah 

Pejabat Tanah. 

� Jika terdapat tiada persamaan di antara 

mana-mana lot yang hendak disatukan 

dalam perkara-perkara berikut (lihat seksyen 

147(3) ): 

 

a) Tempoh lot-lot dipegang 

b) Kadar cukai yang kena bayar 

c) Jenis penggunaan tanah, syarat dan 

sekatan kepentingan yang berkaitan 

dengan lot-lot yanghendak disatukan. 

 

Syarat-Syarat Kelulusan 

 

i) Menggunakan Borang 9C 

 

i) Lot-lot yang hendak digabungkan mesti 

dipunyai oleh orang yang sama. 

 

ii) Lot-lot tersebut mesti mempunyai sekurang-

kurangnya satu sempadan yang sepunya atau 

sempadan yang bersebelahan. 

iv) Lot-lot tersebut mesti dari jenis hakmilik yang 

sama seperti hakmillik Pejabat Pendaftar atau 

hakmilik Pejabat Tanah. 

 

iii) Lot-lot tersebut mesti dari mukim yang sama. 

 

iv) Jumlah keluasan mesti tidak lebih daripada 10 

ekar bagi geran mukim. 

 

vii) Jika lebih daripada 10 ekar mesti mendapat 

kelulusan exco untuk menukarkan daripada 

hakmililk Pejabat Tanah kepada hakmilik 

Pejabat Pendaftar. 

 

viii) Umur hakmililk mestilah sama, jika tidak sama 

perlu dihantar semula kepada Pentadbir 

Tanah/Pendaftar untuk menentukan umur 

hakmilik dan syarat-syarat baru yang  akan 

dikenakan. 

 


